
Rhagair 
Mae ein strategaeth ar 
gyfer 2026 – 2028 yn 
nodi mai ein nod yw 
bod yn ddibynadwy ac 
yn effeithiol – dyma sut 
rydym am gael ein gweld 
a sut y dylai eich profiad 
o weithio ochr yn ochr â 
ni deimlo.
Ein gweledigaeth yw bod yn rheoleiddiwr 
dibynadwy ac effeithiol, gan gefnogi gweithwyr 
deintyddol proffesiynol i ddarparu gofal diogel ac 
effeithiol i'w cleifion.

Mae'r strategaeth yn nodi ein gweledigaeth, ein 
gwerthoedd, ein hamcanion, y gwaith y byddwn 
yn ei wneud i'w cyflawni a sut y byddwn yn mesur 
ac yn gwybod ein bod yn gwneud cynnydd. 
Mae'n strategaeth sydd wedi'i bwriadu i wneud 
gwahaniaeth i reoleiddio deintyddol a fydd yn cael 
ei deimlo gan weithwyr deintyddol proffesiynol, 
partneriaid allanol, cleifion a'r cyhoedd. 

Byddwn yn hyrwyddo model rheoleiddio sy'n 
cefnogi proffesiynoldeb, yn galluogi dysgu ac 
yn datrys materion yn gyflym ac yn gymesur.  
Bydd cydraddoldeb, amrywiaeth a chynhwysiant 
wrth wraidd y ffordd rydym yn gweithio. Rydym 
eisiau darparu rheoleiddio syn briodol i'r cyfnod 

sydd ohoni ac sy'n rhagweld newidiadau yn yr 
amgylchedd ymarfer yn y dyfodol. Rydym eisiau 
gallu ymateb yn brydlon i faterion datblygol a 
gallu chwarae ein rhan wrth fynd i'r afael â heriau 
cyffredin.

Rydym yn nodi’n glir ein bod am i bobl ymddiried 
ynom ac, i wneud hyn, mae'n rhaid i ni fod yn 
effeithiol. Rydym wedi profi ein cynlluniau er 
mwyn sicrhau digon o gyllid, pobl a sgiliau i 
gyflawni. Byddwn yn dryloyw am ein cynnydd a'n 
perfformiad, ac yn adrodd ar y rhain, gan gadw 
deialog agored am ein atebolrwydd i chi. 

Mae cydweithio â phartneriaid yn allweddol. 
Mae gennym fuddiannau cyffredin o ran gwneud 
i ddeintyddiaeth weithio ledled y DU, ac mae 
gan bob un ohonom rôl yn hynny. Mae'r Cyngor 
wedi penderfynu y byddwn yn cael ein cydnabod 
fel rheoleiddiwr sy'n gweithredu gyda mwy o 
effeithiolrwydd ar draws ein holl swyddogaethau 
ac yn gweithio ar y cyd fel partner gwerthfawr ar 
draws y sector. O'm rhan i, rwy'n ymrwymedig i 
feithrin cysylltiadau sy'n seiliedig ar ymddiriedaeth 
a chymorth a defnyddio'r rhain i wrando ac 
i ddysgu fel ein bod yn cefnogi gweithwyr 
deintyddol proffesiynol i ddarparu gofal diogel ac 
effeithiol i'w cleifion.

Dr Helen Phillips                                                                              
Cadeirydd,                                                                                           
Y Cyngor Deintyddol Cyffredinol

Ein rôl, ein pwrpas a'n 
cyfrifoldebau 
Ein pwrpas yw diogelu'r 
cyhoedd
Ni yw'r rheoleiddiwr proffesiynol ar gyfer gweithwyr 
deintyddol proffesiynol yn y DU. 

Rydym yn bodoli i ddiogelu’r cyhoedd a chynnal 
hyder y cyhoedd yn y proffesiynau deintyddol. 

Mae hon yn rôl a roddwyd i ni gan Senedd San 
Steffan ac a nodir yn y Ddeddf Deintyddion.

Er mwyn cyflawni'r rôl honno, rydym yn:
•	Gosod gofynion ar gyfer addysg ddeintyddol 

sy'n cefnogi pobl i ddatblygu'r wybodaeth, y 
sgiliau a'r ymddygiadau sydd eu hangen er 
mwyn cael mynediad i'n cofrestr.

•	Cynnal cofrestr o weithwyr deintyddol 
proffesiynol sy’n bodloni ein safonau ac sy’n 
gallu ymarfer deintyddiaeth yn y DU.

•	Gosod, cynnal a hyrwyddo safonau a 
chanllawiau proffesiynol sy'n cefnogi ymarfer 
proffesiynol, a gofynion ar gyfer dysgu gydol 
oes trwy ein cynllun Datblygiad Proffesiynol 
Parhaus (DPP). 

•	Ymchwilio i bryderon difrifol a godwyd am 
weithiwr deintyddol proffesiynol a gweithredu 
i ddiogelu’r cyhoedd os oes angen.

Trwy wneud y pethau hynny, ein nod yw hyrwyddo 
a chynnal hyder y cyhoedd yn y proffesiynau 
deintyddol.

Mae ein prif bwrpas wrth wraidd popeth a wnawn. 

Mae ein strategaeth yn nodi ein gweledigaeth 
a'n hamcanion ac yn disgrifio'r gwaith rydym yn 
bwriadu ei wneud i'w cyflawni. Mae rhywfaint 
o hyn yn cynnwys gwneud yr hyn rydym yn ei 
wneud nawr, ond yn well gyda systemau wedi'u 
moderneiddio a dulliau haws eu defnyddio. Mae 
elfennau eraill yn ei gwneud yn ofynnol i ni feddwl 
yn wahanol am sut i gyflawni'r canlyniadau a 
ddymunwn, ac yn enwedig sut rydym yn ymateb 
i ddatblygiadau a phwysau yn y sector ac ar 
y sector a newidiadau mewn anghenion ac 
ymddygiadau cleifion.

Ein gweledigaeth a'n gwerthoedd
Pwrpas y system ddeintyddol yn y pen draw yw 
hyrwyddo gofal iechyd y geg diogel ac effeithiol 
ledled y DU. Pwrpas y system reoleiddio yw 
galluogi gweithwyr deintyddol proffesiynol i 
ddarparu gofal diogel ac effeithiol i ddiwallu 
anghenion iechyd y geg y boblogaeth. 

Nid yw'r rhain yn nodau y gall unrhyw un ohonom 
eu cyflawni ar wahân – mae gan bob un o'n 
partneriaid yn y system ddeintyddol rôl unigryw 
yn hyn o beth. Mae angen i ni weithio ar y cyd 
tuag at ddarparu gofal diogel ac effeithiol gyda'r 
DU a llywodraethau datganoledig, y proffesiynau 
deintyddol a'n partneriaid ym maes deintyddiaeth, 
gofal iechyd a rheoleiddio.

Fel rheoleiddiwr proffesiynol gweithwyr deintyddol 
proffesiynol, mae gan y GDC rôl benodol yn hyn 
o beth. Mae ein gweledigaeth ar gyfer y GDC 
yn nodi ein rôl o ran creu'r amgylchedd lle mae 
mwy o weithwyr deintyddol proffesiynol yn gallu 
darparu'r gofal sydd ei angen ar bobl. 

Ein gweledigaeth yw: 

Bod yn rheoleiddiwr 
dibynadwy ac effeithiol, 
gan gefnogi gweithwyr 
deintyddol proffesiynol 
i ddarparu gofal diogel 
ac effeithiol i'w cleifion

Rhan allweddol o'n pwrpas statudol yw cynnal 
hyder yn y proffesiynau deintyddol. Mae 
cysylltiadau clir a rhyng-ddibyniaeth rhwng hyder, 
ymddiriedaeth ac effeithiolrwydd. 

Wrth gyflawni'r strategaeth hon, byddwn yn 
canolbwyntio ar feithrin ymddiriedaeth gyda'r 
rhai rydym yn gweithio gyda nhw, gan gynnwys 
y proffesiynau deintyddol a chleifion, a gwella ein 
heffeithiolrwydd o ran sut rydym yn gweithredu ac 
yn rheoleiddio. 

Pam? Ni allwn fod yn effeithiol heb ennyn 
ymddiriedaeth, ac ni all pobl ymddiried ynom os 
nad ydym yn effeithiol. 

Mae ein gweledigaeth yn pwysleisio pwysigrwydd 
cefnogi a galluogi wrth ddarparu gofal diogel ac 
effeithiol. Mae'r amcanion rydym yn eu gosod i ni 
ein hunain yn disgrifio sut y byddwn yn cyflawni'r 
weledigaeth honno. 

Mae creu sefydliad sy'n glynu wrth ein gwerthoedd 
ym mhopeth a wnawn yn rhan allweddol o’n 
strategaeth. Mae ein gwerthoedd yn llywio 
sut rydym yn gweithio a'r ffordd rydym yn 
rhyngweithio â'n partneriaid, y cyhoedd a chleifion, 
gweithwyr deintyddol proffesiynol a'n cydweithwyr.

Ein gwerthoedd:

 

PwrpasolCynhwysolTryloywParchus

Rydym yn gweithio ac yn
meithrin perthnasoedd

sy'n seiliedig ar
ymddiriedaeth,

empathi a thegwch

Rydym yn agored, yn 
eirwir ac yn ddibynadwy
ym mhopeth a wnawn,

gan weithredu a
siarad â didwylledd

Rydym yn
gwerthfawrogi pob

gwahaniaeth, a phob
safbwynt 

Mae ein diben
cyhoeddus yn glir i ni

ac rydym yn
canolbwyntio ar

gyflawni effeithiol

Rydym wedi mabwysiadu'r gwerthoedd hyn 
gan gydnabod yr her maen nhw’n ei gynrychioli. 
Rydym yn gwybod na fydd llawer o'n partneriaid 
a'n rhanddeiliaid ehangach yn eu hadnabod fel 
gwerthoedd sy'n disgrifio’r GDC heddiw. Ein 
hymrwymiad, ac egwyddor arweiniol sy'n rhedeg 
trwy’r strategaeth hon, yw ymdrechu i weithredu 
yn unol â'n gwerthoedd fel eu bod yn cael eu 
cydnabod dros amser fel rhai sy'n nodweddiadol 
o'r GDC a phrofiad pob un ohonom.

Yn 2024, gwnaethom gyflwyno Cydraddoldeb, 
Amrywiaeth a Chynhwysiant fel rhan annatod 
o’n pwrpas a'n strategaeth gorfforaethol, a 
gwnaethom geisio gweithredu'r ymrwymiad 
hwnnw yn ein gweledigaeth a'n hamcanion.  
Mae'n ganolog i bopeth a wnawn fel rheoleiddiwr 
a chyflogwr cyfrifol, gan gyd-fynd yn llawn â'n 
gwerthoedd.

Mae'r blaenoriaethau a'r gweithgareddau a nodir 
yn y strategaeth hon, sy'n dangos sut y byddwn 
yn cyflawni ein hamcanion strategol, yn cynnwys 
gweithgareddau sy'n canolbwyntio ar hyrwyddo 
cynhwysiant a lleihau anghydraddoldeb. Mae 
gwneud hyn yn rhan o'n gweithgarwch strategol 
craidd yn dangos yn well ein hymrwymiad i 
gydraddoldeb ac amrywiaeth ym mhopeth a 
wnawn.

Byddwn yn parhau i adrodd ar y cynnydd tuag 
at ein nodau Cydraddoldeb, Amrywiaeth a 
Chynhwysiant yn unol â'n gwerthoedd.

Diweddaru a mireinio 
ein ffocws: adeiladu ar 
y cynnydd hyd yma
Mae'r dull yn y strategaeth hon yn cyd-fynd â dulliau strategol blaenorol. Yn benodol, rydym yn parhau 
i eirioli dros fodel o reoleiddio sy'n canolbwyntio ar gefnogi proffesiynoldeb, galluogi dysgu a datrys 
materion yn gyflym ac yn gymesur. 

Mae ein gwaith cyflawni dros y tair blynedd diwethaf yn rhoi sylfaen gadarn i ni adeiladu arni. 

Llwyddiannau allweddol:
•	Fframwaith modern a gwell o ddeilliannau 

dysgu ar gyfer addysg i bob gweithiwr 
deintyddol proffesiynol, gan sefydlu gofynion 
a disgwyliadau addysg ddeintyddol.

•	Casglu a chyhoeddi data ar batrymau gwaith 
gweithwyr deintyddol proffesiynol, gan 
gyfrannu gwybodaeth a deallusrwydd i lywio 
strategaethau ar ddatblygu a defnyddio'r 
gweithlu.

•	Diwygiadau i'r holl gwricwla ar gyfer addysg 
arbenigol, a gwelliannau yn y broses o asesu 
ceisiadau i'r rhestrau arbenigol.

•	Rhwydwaith arweinyddiaeth ddeintyddol 
sefydledig, sy'n cefnogi cydweithio, rhannu 
gwybodaeth ac adeiladu consensws ar 
flaenoriaethau ar gyfer gweithredu.

•	Cymorth mwy effeithiol ar gyfer datrys 
cwynion yn lleol, gan ddarparu canlyniadau 
mwy priodol i gleifion a grymuso gweithwyr 
proffesiynol. 

•	Model effeithlon a hygyrch ar gyfer gweithredu 
gwrandawiadau, gyda'r rhan fwyaf o 
wrandawiadau yn cael eu cynnal ar-lein.

•	Newidiadau i'r wybodaeth rydym yn 
ei chyhoeddi yn dilyn gwrandawiadau 
gorchmynion interim, i gefnogi cymesuredd a 
helpu i ddiogelu preifatrwydd y rhai sy’n rhan  
o’r broses pan fydd honiadau heb eu profi.

•	Newidiadau i'n proses addasrwydd i ymarfer, 
megis cyflwyno ymagwedd newydd at 
ymchwiliadau cychwynnol, gyda'r nod o  
sefydlu maint yr ymchwiliad sydd ei angen a 
sicrhau y gellir cau yn gyflymach achosion nad 
ydynt yn gofyn am ymchwiliad pellach.

•	Rheolau newydd i lywodraethu ein prosesau 
cofrestru rhyngwladol, gan roi mwy o 
opsiynau i ni ar gyfer galluogi mynediad i'r 
cofrestrau, a gweithio gyda'n partneriaid 
cyflenwi i gynyddu capasiti'r Arholiad 
Cofrestru Tramor (ORE) yn sylweddol. 

Rydym wedi gwneud cynnydd sylweddol dros gyfnod y strategaeth flaenorol. Fodd bynnag, mae 
ein nodau strategol craidd yn rhai hirdymor, ac rydym yn dal ymhell o'u cyflawni'n llawn. Nid yw ein 
fframwaith deddfwriaethol yn cefnogi moderneiddio na newid ac mae'n parhau i gyfyngu ar ein cynnydd, 
sy'n golygu na allwn symud ymlaen mor gyflym ag yr hoffem. 

Er bod ein cyfeiriad strategol yn parhau i fod yn gyson, rydym yn deall bod yr amgylchedd rydym yn 
gweithio ynddo wedi newid yn sylweddol. Felly, mae angen i ni adnewyddu ein ffocws a newid pwyslais i 
gyfrif am y cyd-destun a'r amgylchedd sy'n newid.

6    	 Y Cyngor Deintyddol Cyffredinol



Deall y cyd-destun 
strategol 
Rhaid i'n dull o reoleiddio addasu i gyd-destun 
sy'n newid yn gyson, gan ystyried datblygiadau 
megis anghenion a disgwyliadau cleifion sy'n 
newid, yr amgylchedd ehangach y mae gweithwyr 
deintyddol proffesiynol yn gweithio ynddo a 
modelau gofal newydd megis triniaeth o bell a 
thechnoleg ddatblygol. 

Gwnaethom ystyried y dystiolaeth sydd ar gael 
a gweithio gyda'n Cyngor a'n partneriaid i nodi'r 
bygythiadau a'r heriau allweddol sy'n wynebu'r 
sector y mae'n rhaid i ni ymateb iddynt. 

Mae straen difrifol a pharhaus 
ar fynediad at wasanaethau 
deintyddol, yn enwedig 
gwasanaethau'r GIG. 
Rydym yn gwybod mai mynediad, yn 
enwedig i wasanaethau deintyddol y GIG, 
yw’r pryder mwyaf i gleifion deintyddol. 
Dangosodd ein hymchwil yn 2024 nad oedd 
gan ychydig o dan draean o'r ymatebwyr 
bractis deintyddol rheolaidd, ac nad oedd un 
o bob pump wedi gallu trefnu apwyntiad. Mae 
dadansoddiadau'n dangos hefyd nad yw'r 
diffyg mynediad hwn yn cael ei brofi'n gyfartal 
ar draws gwahanol ardaloedd daearyddol neu 
grwpiau cymdeithasol, a all arwain at fwy o 
anghydraddoldebau iechyd. Gall angen heb ei 
ddiwallu am ofal deintyddol ataliol arwain at fwy 
o angen am driniaeth adferol yn ddiweddarach, 
gydag effeithiau canlyniadol ar gleifion a 
gweithwyr proffesiynol. 

Dangosodd ein hymchwil yn 2024 hefyd 
fod y newid o ddeintyddiaeth y GIG i 
ddeintyddiaeth breifat wedi bod yn barhaus 
ac y bydd yn parhau i effeithio ar fynediad 
cyfartal at wasanaethau deintyddol, oherwydd 
fforddiadwyedd ac argaeledd.

Nid yw'r Arholiad Cofrestru 
Tramor (ORE) yn gallu ateb y 
galw ar hyn o bryd.
Mae nifer y gweithwyr deintyddol proffesiynol 
newydd sy'n ymuno â'r gofrestr bob blwyddyn yn 
cynyddu'n araf. Yn ystod y blynyddoedd diwethaf, 
er bod nifer y gweithwyr deintyddol proffesiynol 
cymwysedig yn y DU wedi cynyddu ychydig, 
mae nifer y gweithwyr deintyddol proffesiynol 
sydd wedi'u hyfforddi'n rhyngwladol sy'n ymuno 
â chofrestr y DU wedi cynyddu'n sylweddol. Yn 
2024, dim ond 53% o’r deintyddion sydd newydd 
gofrestru oedd wedi'u hyfforddi yn y DU, gan 
barhau â thuedd sy'n tynnu sylw at rôl hanfodol 
recriwtio rhyngwladol wrth gynnal capasiti'r 
gweithlu. 

Pan fydd gweithwyr deintyddol proffesiynol â 
chymwysterau tramor yn ymuno â'n cofrestr, rhaid 
i ni fod â phrosesau ar waith er mwyn sicrhau 
eu bod yn bodloni'r safonau uchel sydd eu 
hangen arnom ar gyfer cofrestru. Fodd bynnag, 
ni ddylai ein prosesau fod yn rhwystr diangen neu 
anghymesur i ymuno â gweithlu'r DU. Yn ystod 
y pum mlynedd diwethaf, rydym wedi gweld 
cynnydd sylweddol iawn yn y galw am yr ORE. 
Er gwaethaf y cynnydd yng nghapasiti'r arholiad, 
a wnaed yn bosibl yn dilyn newid deddfwriaethol 
diweddar, mae'r galw wedi parhau i fod yn fwy 
na'r cyflenwad. Ynghyd â hynny, mae newidiadau 
polisi wedi i'r DU ymadael â'r Undeb Ewropeaidd 
(UE) yn parhau i ddod i rym, ac mae'n rhaid i ni 
addasu ein fframweithiau asesu i gynnal prosesau 
gwerthuso trylwyr ac effeithlon, gan gefnogi 
prosesau effeithiol i ehangu'r gweithlu wrth gynnal 
diogelwch cleifion. 

Mae addasrwydd i ymarfer 
yn wrthwynebus a gall 
effeithio ar iechyd meddwl a 
llesiant gweithwyr deintyddol 
proffesiynol. 
Rydym yn gwybod y gall y broses addasrwydd 
i ymarfer effeithio'n negyddol ar iechyd meddwl, 
llesiant a hyder gweithwyr deintyddol proffesiynol. 
Mae ein hymchwil yn dangos yn glir bod y 
bygythiad o achosion addasrwydd i ymarfer a’r 
amser y mae’n ei gymryd i ddatrys achosion yn 
gallu peri straen i weithwyr deintyddol proffesiynol.1 
Yn ogystal ag effeithio ar yr ymddiriedaeth sydd 
gan y proffesiwn a'n partneriaid yn y GDC, gall 
hefyd gael effaith uniongyrchol ar ofal cleifion ac 
mae'n debygol o effeithio ar ddewisiadau gyrfa a 
chyfraddau cadw staff dros y tymor hir.

Mae ofn yn bodoli yn y maes 
deintyddiaeth, wedi'i ysgogi gan 
ddiffyg ymddiriedaeth mewn 
rheoleiddio.
Dros y blynyddoedd, mae ofn wedi tyfu ym maes 
deintyddiaeth. Rydym yn deall bod hyn wedi'i 
ysgogi'n rhannol gan ddiffyg ymddiriedaeth ac 
ofn rheoleiddio ac, yn enwedig, ofn y broses 
addasrwydd i ymarfer. 

Mae ein hymchwil yn awgrymu bod yr effaith 
hon yn dechrau yn gynnar yng ngyrfa gweithiwr 
deintyddol proffesiynol, wrth i'w canfyddiadau 
o'r GDC ddirywio'n eithaf sydyn ar ôl cymhwyso, 
gyda thermau fel 'ofn' yn aml yn cael eu cysylltu â 
rheoleiddio.

Gall yr ofn hwn gael effaith sylweddol ar 
effeithiolrwydd rheoleiddio. Gall y bygythiad o 
addasrwydd i ymarfer effeithio ar hyder gweithiwr 
deintyddol proffesiynol, lleihau'r gweithdrefnau 
deintyddol y mae'n fodlon ymgymryd â nhw a 
gall arwain at y gweithiwr yn gadael y proffesiwn 
hefyd. Gall pob un o’r rhain gael effaith ddifrifol ar 
fynediad cleifion a gofal cleifion.

1 Profiadau cyfranogwyr addasrwydd i ymarfer y GDC 2015 – 2021: Astudiaeth realistig Tachwedd 2022 (gdc-uk.org)

8    	 Y Cyngor Deintyddol Cyffredinol

https://www.gdc-uk.org/docs/default-source/research/gdc---experiences-of-ftp_v5_accessibility.pdf?sfvrsn=fe11add5_8


Mae deintyddiaeth yn newid, ac 
mae angen i ni newid gydag ef
Mae deintyddiaeth yn esblygu, felly mae'n ofynnol 
i ni addasu ein dull rheoleiddio. Mae'r cynnydd 
mewn deintyddiaeth gosmetig a gweithdrefnau 
esthetig yn golygu bod y gwahaniaeth rhwng gofal 
iechyd hanfodol a thriniaeth ddewisol yn aneglur, 
gan godi cwestiynau am ddisgwyliadau cleifion 
a chyfrifoldebau proffesiynol. Mae technoleg 
yn trawsnewid deintyddiaeth hefyd, gyda 
datblygiadau arloesol mewn diagnosteg ddigidol, 
prosesau cynllunio triniaethau, cadw cofnodion a 
chyfathrebu â chleifion yn digwydd yn gyflym iawn. 
Mae darparu rheoleiddio effeithiol a chymesur 
yn hanfodol i alluogi arloesi wrth gynnal hyder y 
cyhoedd.

Mae angen i ni ddiwallu 
anghenion amrywiol y cyhoedd a 
phroffesiynau amrywiol 
Rydym yn gwasanaethu aelodau amrywiol o'r 
cyhoedd a rhaid i ni sicrhau bod ein strategaeth 
yn cydnabod hyn. Rhaid i ni ddeall anghenion y 
cyhoedd a chleifion a mynd i'r afael â nhw gyda 
ffocws clir a phenodol ar wella cydraddoldeb a 
chynhwysiant. Mae hyn yn cynnwys chwarae ein 
rôl wrth leihau anghydraddoldebau iechyd – mewn 
perthynas â mynediad, profiad a chanlyniadau – 
a sicrhau bod y gwasanaethau a ddarparwn a'r 
ffordd rydym yn cyfathrebu yn hygyrch i bawb. 

Mae'r gweithlu deintyddol yn newid. Er enghraifft, 
rydym yn gweld mwy o fenywod yn dod yn 
ddeintyddion. Yn 2024, roedd 61% o ddeintyddion 
a oedd yn cofrestru o'r newydd yn fenywod. 
Rydym yn gweld nifer cynyddol o weithwyr 
proffesiynol sydd wedi'u hyfforddi'n rhyngwladol 
yn ymuno â'r cofrestrau hefyd, sy'n effeithio ar 
amrywiaeth y gweithlu. Mae ein data addasrwydd 
i ymarfer yn dangos hefyd bod rhai grwpiau ethnig 

a gweithwyr proffesiynol sydd wedi'u hyfforddi'n 
rhyngwladol yn cael eu gorgynrychioli mewn 
achosion o gymharu â chymheiriaid gwyn a’r rhai 
sydd wedi'u hyfforddi yn y DU, yn enwedig yng 
nghamau cynnar y broses.

Mae angen i ni ddeall pam mae hyn yn digwydd 
ac a yw'n dangos rhagfarn neu'r angen i gryfhau 
cymorth neu ganllawiau. 

Mae fframwaith clir ac effeithiol sy'n cefnogi 
proffesiynoldeb yn adnodd allweddol er mwyn 
sicrhau gweithle diogel, cynhwysol. Mae 
camymddwyn rhywiol y tu mewn a'r tu allan i'r 
gweithle yn parhau i fod yn fater sy'n effeithio ar 
fenywod yn bennaf, ac yn cael ei waethygu gan 
anghydbwysedd pŵer mewn gweithleoedd. Mae 
yna rôl glir i ni, fel y rheoleiddiwr proffesiynol, i 
ddatgan yn glir bod camymddwyn rhywiol yn 
annerbyniol a gwneud popeth y gallwn i'w ddileu 
ym maes deintyddiaeth. 

Beth mae hyn yn ei olygu? 
Mae angen i ni ymateb i'r heriau uchod. Mae 
datblygu'r strategaeth hon yn gyfle i ddiweddaru 
a mireinio ein dull o gyfrif am y cyfleoedd a'r 
bygythiadau sy'n ein hwynebu. 

Er nad yw ein cyfrifoldebau rheoleiddio craidd wedi 
newid, rhaid i ni sicrhau bod ein prosesau, ein 
polisïau a'n strategaethau ymgysylltu yn esblygu 
i ddiwallu anghenion y proffesiynau a'r cyhoedd. 
Trwy feithrin ymddiriedaeth, hyrwyddo rheoleiddio 
teg ac effeithiol, a sicrhau bod ein dull yn parhau 
i ymateb i dirwedd newidiol deintyddiaeth, gallwn 
barhau i gynnal safonau proffesiynol uchel wrth 
gefnogi gweithlu deintyddol cynaliadwy a gwydn.

Ble rydym yn dymuno 
bod erbyn 2030? 
Wrth ddatblygu ein gweledigaeth a'n hamcanion, 
gwnaethom edrych y tu hwnt i gyfnod tair blynedd 
y strategaeth a mynegi'r hyn rydym am fod wedi'i 
gyflawni a sut yr hoffwn fod yn gweithio erbyn 
2030, fel ein bod yn gosod ein hunain ar y trywydd 
iawn. 

Ein nod yw i GDC 2030 fod fel a ganlyn:
•	Byw yn ôl ein gwerthoedd – a chael eich 

gweld yn gwneud hynny.
•	Y cyhoedd, y proffesiwn deintyddol a'n 

partneriaid yn ymddiried ynom i wneud y 
peth iawn, gyda llai o weithwyr deintyddol 
proffesiynol yn ein hofni.

•	Yn gwbl effeithiol wrth gyflawni ein pedair 
swyddogaeth reoleiddio allweddol.

•	Cynnal uniondeb y gofrestr ddeintyddol trwy 
reoleiddio mewn modd amserol a chymesur.

•	Gosod safonau a chanllawiau proffesiynol 
sy'n cefnogi gweithwyr deintyddol 
proffesiynol i wneud y penderfyniadau cywir.

•	Yn gadarn yn ariannol ac yn effeithlon yn 
weithredol. 

•	Manteisio i'r eithaf ar adnoddau a sianeli 
digidol modern. 

•	Yn bartner cydweithredol, y mae pobl a 
sefydliadau ar draws y sector yn gweld 
gwerth ynddo. 

•	Cyflogwr o ddewis, denu a chadw'r staff 
cywir.

•	Rheoleiddiwr a chyflogwr teg a chynhwysol, 
sy'n ymwreiddio cydraddoldeb, amrywiaeth 
a chynhwysiant ar draws ein holl 
swyddogaethau.

Rydym eisiau bod yn gweithio o fewn fframwaith 
deddfwriaethol gwell sy'n ein galluogi i wella 
ac addasu i reoleiddio'n effeithiol nawr ac yn y 
dyfodol. 

Mae ein deddfwriaeth wedi dyddio ac yn rhwystro 
rheoleiddio effeithiol mewn sawl maes. Ers 
blynyddoedd, rydym wedi bod yn eirioli'n gryf 
dros ddiwygio rheoleiddio, a byddwn yn parhau i 
wneud hynny. 

Fodd bynnag, rydym yn deall bod newid 
deddfwriaethol ar raddfa fawr yn y tair blynedd 
nesaf yn annhebygol, felly bydd ein ffocws 
uniongyrchol ar sicrhau newid cynyddol i'n 
deddfwriaeth lle bo hynny'n bosibl a pharhau 
i wella a herio prosesau a dulliau presennol o 
fewn cyfyngiadau'r ddeddfwriaeth bresennol. 
Ein blaenoriaethau fydd lleihau effeithiau 
negyddol rheoleiddio, a all arwain at ofn a straen 
i weithwyr proffesiynol, a mabwysiadu dull mwy 
empathetig. Trwy hyn, rydym yn gobeithio dod 
yn fwy dibynadwy, effeithiol ac effeithlon ac, yn y 
pen draw, sicrhau canlyniadau gwell i gleifion a'r 
cyhoedd. 

Crynodeb o'n strategaeth

Dibynadwy ac effeithiol
Strategaeth ar gyfer rheoleiddio 

deintyddol 2026-2028

Ein gweledigaeth                                                                   
Bod yn rheoleiddiwr dibynadwy ac effeithiol, gan gefnogi gweithwyr 

deintyddol proffesiynol i ddarparu gofal diogel ac effeithiol i'w cleifion

Ein gwerthoedd

Ein hamcanion

1

Cefnogi gweithwyr 
deintyddol 

proffesiynol i 
ddarparu gofal 

diogel ac effeithiol 
i'w cleifion

2

Cynnal safonau 
uchel ar gyfer 
cofrestru, a 

chofrestru'r rhai sy'n 
cyrraedd y safonau 
hynny mewn ffordd 
amserol ac effeithiol

3

Gwella addasrwydd i 
ymarfer, gan sicrhau 

diogelwch gorau 
posibl i gleifion a 
lleihau effeithiau 

anfwriadol

4

Gweithio ar y 
cyd i godi llais, 

dylanwadu a mynd 
i'r afael â materion 

sy'n effeithio ar 
gleifion a'r cyhoedd

5

Gwneud y mwyaf 
o effeithiolrwydd 

ein pobl, ein 
diwylliant a'n 

systemau

� Gosod safonau a chanllawiau  
proffesiynol sy'n cefnogi gweithwyr 
deintyddol proffesiynol i wneud y 

penderfyniadau cywir.
Cynnal uniondeb y gofrestr  

ddeintyddol trwy reoleiddio mewn modd 
amserol a chymesur.

Yn gadarn yn ariannol ac yn  
effeithlon yn weithredol.

Y cyhoedd, y proffesiwn deintyddol a'n 
partneriaid yn ymddiried ynom i wneud y 

peth cywir, gyda llai o weithwyr deintyddol 
proffesiynol yn ein hofni.

� Yn bartner cydweithredol, y mae pobl a 
sefydliadau ar draws y sector yn gweld 

gwerth ynddo.
� Manteisio i'r eithaf ar adnoddau a sianeli 

digidol modem.

Rheoleiddiwr a chyflogwr teg a chynhwysol, 
sy'n ymwreiddio cydraddoldeb, amrywiaeth 

a chynhwysiant ar draws ein holl 
swyddogaethau.

� Yn gwbl effeithiol wrth gyflawni ein pedair 
swyddogaeth reoleiddio allweddol.
Cyflogwro ddewis, denu a chadw'r  

staff cywir.
Byw yn ôl ein gwerthoedd - a chael  

ein gweld yn gwneud hynny.

Ein nod yw i GDC 2030 fod fel a ganlyn:

Parchus Tryloyw Cynhwysol Pwrpasol

Beth y byddwn yn ei wneud 
i gyflawni ein nodau?
Rydym wedi nodi pum amcan strategol y mae angen i ni eu cyflawni i wireddu ein gweledigaeth. 

Ein hamcanion

1
Cefnogi gweithwyr 

deintyddol proffesiynol i 
ddarparu gofal diogel ac 

effeithiol i'w cleifion.

2
Cynnal safonau uchel ar 

gyfer cofrestru, a chofrestru'r 
rhai sy'n cyrraedd y safonau 
hynny mewn ffordd amserol 

ac effeithiol.  

3
Gwella addasrwydd i ymarfer, 
gan wella diogelwch cleifion 

a lleihau effeithiau anfwriadol.

4
Gweithio ar y cyd i godi llais, 
dylanwadu a mynd i'r afael 
â materion sy'n effeithio ar 

gleifion a'r cyhoedd.

5
Gwella effeithiolrwydd ein 

pobl, ein diwylliant a'n 
systemau.

Cynllun cyflawni
Mae'r cynllun cyflawni, sydd wedi'i gynnwys ar gyfer pob amcan, yn darparu map trywydd sy'n amlinellu 
sut y byddwn yn cyflawni'r meysydd blaenoriaeth a nodir yn yr amcanion strategol. Mae'n dangos sut 
mae Cydraddoldeb, Amrywiaeth a Chynhwysiant (EDI) wedi'i ymwreiddio ym mhob maes blaenoriaeth o'r 
amcanion strategol. Ar gyfer pob maes blaenoriaeth o’r amcanion strategol, rydym yn datblygu ein dull o 
fonitro a gwerthuso ein cynnydd tuag at gyflawni'r canlyniadau a ddymunir. Bydd hyn yn esblygu trwy gydol 
y gwaith o gyflwyno'r strategaeth a bydd yn cyfuno tystiolaeth feintiol ac ansoddol fewnol ac allanol.

Bydd y Cyngor yn adolygu’r perfformiad cyflawni bob chwarter. O fewn cwmpas ein cynllun busnes cyfan, 
byddant yn gwerthuso ac yn blaenoriaethu argymhellion ar gyfer newid sy'n deillio o wybodaeth newydd 
(newid deddfwriaethol, gorberfformiad neu danberfformiad neu newid i ofynion cyllideb a/neu adnoddau). 
Bydd y Cyngor a'r pwyllgorau perthnasol yn mynd ati wedyn i wneud penderfyniadau cymeradwyo priodol.

Amcan 1: Cefnogi gweithwyr deintyddol 
proffesiynol i ddarparu gofal diogel ac 
effeithiol i'w cleifion 

Y ffordd fwyaf effeithiol y gallwn ddiogelu cleifion 
yw trwy ysgogiadau rheoleiddio 'rhagofalus' sy'n 
canolbwyntio ar atal niwed trwy arfogi a grymuso 
gweithwyr deintyddol proffesiynol. 

Rydym yn gwneud hyn mewn sawl ffordd, gan 
gynnwys sicrhau ansawdd addysg a hyfforddiant 
deintyddol y DU, hyrwyddo safonau a chanllawiau 
proffesiynol, a gosod gofynion i alluogi gweithwyr 
proffesiynol i gadw eu gwybodaeth a'u sgiliau yn 
gyfredol trwy DPP. 

Er mwyn gwneud hyn yn fwy effeithiol, rydym am 
reoleiddio mewn ffordd sy'n hyrwyddo dysgu dros 
ofn, gan gefnogi gweithwyr deintyddol proffesiynol i 
ddangos proffesiynoldeb yn barhaus, yn hytrach na 
chymell ymddygiadau trwy fygythiadau addasrwydd 
i ymarfer. 

Ein rôl yw darparu fframwaith canllawiau clir, 
hygyrch a blaengar i gefnogi proffesiynoldeb a 
phenderfyniadau da, er budd cleifion a'r cyhoedd. 

Ein nod yw datblygu a darparu'r canllawiau 
proffesiynol hynny sy'n creu amgylchedd lle gall 
gweithwyr deintyddol proffesiynol ffynnu. Mae 
angen i'n canllawiau: 

•	Fod yn flaengar, gan ystyried risgiau neu  
heriau newydd neu ddatblygol.

•	Annog proffesiynoldeb cadarnhaol trwy 
gefnogi a grymuso penderfyniadau 
proffesiynol.

•	Hyrwyddo diogelwch cleifion trwy 
ganolbwyntio ar yr hyn sy'n gwneud i bethau 
fynd yn iawn, a sut y gellir cymhwyso hyn 
mewn gwahanol gyd-destunau.

•	Gosod disgwyliadau clir i weithwyr 
deintyddol proffesiynol o'r hyn sy'n ofynnol 
ganddynt, yn seiliedig ar anghenion cleifion a 
disgwyliadau'r cyhoedd, gyda gwybodaeth 
ategol ddefnyddiol sy'n dangos sut i fodloni'r 
gofynion hynny.

•	Helpu i feithrin diwylliant dysgu, gan 
hyrwyddo ac annog arferion da a gwelliant 
parhaus i gyflawni canlyniadau cadarnhaol i 
gleifion.

•	Bod ar gael i'r holl weithwyr deintyddol 
proffesiynol mewn fformat y gallant ei 
adnabod, ei gyrchu a'i ddeall yn hawdd.

Mae ymddiriedaeth yn y GDC a'r ffordd rydym yn 
rheoleiddio yn rhan annatod o ddatblygu'r dull mwy 
cefnogol hwn. Os yw ein canllawiau proffesiynol yn 
ddefnyddiol ac yn cael eu hystyried yn werthfawr i'r 
proffesiwn, bydd ymddiriedaeth mewn rheoleiddio 
yn cynyddu. Gyda mwy o ymddiriedaeth, bydd 
gweithwyr deintyddol proffesiynol yn fwy tebygol o 
ymgysylltu â'r canllawiau proffesiynol a osodwn. 

Sut y byddwn yn cyflawni hyn?
Byddwn yn datblygu a chynnal fframwaith 
safonau a chanllawiau sy'n seiliedig ar 
egwyddorion sy'n cydnabod ac yn ymateb i 
fygythiadau a phryderon newydd a datblygol, 
a byddwn yn cydweithio â'r proffesiynau i'w 
hyrwyddo a'i ymwreiddio a'i wneud yn adnodd 
gwerthfawr a hygyrch trwy: 

•	Barhau i ddatblygu fframwaith canllawiau 
proffesiynol newydd, yn seiliedig ar 
egwyddorion proffesiynoldeb.

•	Nodi materion, tueddiadau ac anghenion 
gwybodaeth datblygol.

•	Datblygu amrywiaeth o ddeunyddiau 
canllaw a chefnogi proffesiynol i gefnogi 
proffesiynoldeb, mewn cydweithrediad â'n 
partneriaid.

•	Hyrwyddo ac ymwreiddio canllawiau 
proffesiynol yn weithredol.

Byddwn yn datblygu diwylliant dysgu yn ein dull 
o reoleiddio trwy: 

•	Ddefnyddio ein hymchwil a'n mewnwelediad 
ein hunain, a gweithio gyda phartneriaid 
a'r proffesiynau, nodi ffynonellau dysgu yn 
barhaus, gan gynnwys dadansoddi data 
addasrwydd i ymarfer i roi mewnwelediad i 
feysydd ymarfer sydd â risg.

•	Bwydo'r dysgu hwn i mewn i'r broses o 
ddatblygu canllawiau proffesiynol a chynnal y 
cynllun dysgu gydol oes.

Byddwn yn mynd i'r afael â'r ofn ym maes 
deintyddiaeth ac yn cynyddu ymddiriedaeth 
mewn rheoleiddio trwy gyfathrebu ac ymgysylltu 
gwell â'r proffesiwn a'n partneriaid trwy:

•	Gryfhau ein hymgysylltiad â gweithwyr 
deintyddol proffesiynol dan hyfforddiant a 
hyfforddeion, y proffesiynau a'n partneriaid, a 
gwrando arnynt.

•	Cynnal deialog dryloyw ac adeiladol am yr 
hyn rydym yn ei wneud a pham.

Byddwn yn cefnogi gweithwyr deintyddol 
proffesiynol ac yn cyfrif am eu hanghenion 
amrywiol trwy:

•	Wella ein dealltwriaeth o anghenion 
amrywiol gweithwyr deintyddol proffesiynol 
a gweithwyr deintyddol proffesiynol dan 
hyfforddiant, a sut y gallwn eu cefnogi. 

•	Datblygu gwybodaeth i'r rhai sy'n ymuno 
â'r cofrestrau o dramor i'w helpu i ddeall y 
disgwyliadau ar gyfer darparu gofal iechyd y 
geg da yn y DU.

•	Deall yn well fodolaeth a chyffredinrwydd 
gwahaniaethu ym maes deintyddiaeth a'r hyn 
y gallwn ei wneud i fynd i'r afael ag ef. 

•	Sicrhau ein bod yn diwallu anghenion 
amrywiol gweithwyr proffesiynol sy'n 
rhyngweithio â'n gwasanaethau. 

•	Gwella ein dealltwriaeth barhaus o batrymau 
gwaith gweithwyr deintyddol proffesiynol, 
gan rannu data a dadansoddiadau gyda'r 
sector.

•	Sicrhau bod ein cynnig cyfathrebu digidol yn 
hygyrch.

Byddwn yn cefnogi pob gweithiwr deintyddol 
proffesiynol i ymarfer yn ddiogel mewn tirwedd 
gofal iechyd fodern trwy: 

•	Ddatblygu dull mwy ystwyth o ddeall 
newidiadau cymdeithasol a datblygiadau 
mewn technoleg ddigidol ac arloesi, a'u 
heffaith bosibl ar ddarparu gofal deintyddol 
diogel ac effeithiol. 

•	Cefnogi'r proffesiwn i ymarfer mewn tirwedd 
fodern, a defnyddio technoleg ddigidol ac 
arloesi yn ddiogel.

•	Sicrhau bod ein dull o fynd i'r afael 
ag ymarfer anghyfreithlon yn ymateb 
i newidiadau a datblygiadau mewn 
deintyddiaeth, cymdeithas a thechnoleg.

•	Cydnabod a galluogi'r defnydd effeithiol o'r 
ystod o sgiliau ar draws y tîm deintyddol er 
mwyn darparu gofal iechyd y geg.

Cynllun cyflawni

Nodau map trywydd Ffocws EDI

Byddwn yn datblygu a chynnal fframwaith safonau a chanllawiau sy'n seiliedig ar 
egwyddorion ac sy'n cydnabod ac yn ymateb i fygythiadau a phryderon newydd a datblygol, 
a byddwn yn cydweithio â'r proffesiynau i'w hyrwyddo a'i ymwreiddio a'i wneud yn adnodd 
gwerthfawr a hygyrch.

2026: Gweithredu ein Fframwaith Canllawiau 
sy’n Seiliedig ar Egwyddorion, gyda 
swyddogaeth sganio’r gorwel wedi'i sefydlu.

2027: Cyhoeddi a hyrwyddo fframwaith 
newydd ar gyfer camymddwyn rhywiol ar draws 
rhanddeiliaid.

2028–2030: Parhau gyda datblygiadau, 
gwelliannau ac ymgysylltu ar draws y fframwaith 
canllawiau. 

• �Datblygu fframwaith canllawiau sy'n tynnu 
sylw at gyfrifoldebau aelodau cofrestredig sy'n 
benodol i EDI wrth drin cleifion, a sut y gallant 
gynnal hyder yn y proffesiynau trwy ddilyn yr 
egwyddorion hyn.

• �Cyflwyno'r fframwaith a'r deunyddiau ategol 
mewn ffordd hygyrch, er mwyn galluogi 
aelodau cofrestredig i ymgysylltu'n effeithiol â 
nhw.

• �Canolbwyntio ar gamymddwyn rhywiol fel 
elfen o'r gwaith ehangach ar broffesiynoldeb, 
i gefnogi'r gwaith o greu amgylchedd mwy 
cynhwysol lle nad yw camymddwyn rhywiol yn 
cael ei oddef.

• �Defnyddio ein fframwaith monitro a gwerthuso i 
fesur effaith EDI lle bo hynny'n bosibl.

Byddwn yn datblygu diwylliant dysgu yn ein dull o reoleiddio.

2026: Gweithio i ddeall modelau dysgu cyfredol 
ac ymgysylltu â dysgu.

2027: Dylunio model DPP y dyfodol.

2028–2030: Datblygu cynllun DPP newydd yn 
dilyn newid deddfwriaethol.

• �Ymgorffori ystyriaethau amrywiaeth mewn 
dysgu, gan gynnwys mynediad, arddulliau 
dysgu a'r defnydd o dystiolaeth, er mwyn 
sicrhau bod ein dull yn diwallu anghenion 
amrywiol.

• �Datblygu system ddysgu sy'n canolbwyntio ar 
ddiwallu anghenion poblogaeth amrywiol.

• �Defnyddio'r fframwaith monitro a gwerthuso i 
fesur effaith EDI lle bo hynny'n bosibl.

Cynllun cyflawni Nodau map trywydd Ffocws EDI

Byddwn yn mynd i'r afael ag ofn ym maes deintyddiaeth ac yn gwella ymddiriedaeth mewn 
rheoleiddio trwy well cyfathrebu ac ymgysylltu â'r proffesiwn a'n partneriaid.

2026: Meithrin ymddiriedaeth mewn rheoleiddio 
a chodi ymwybyddiaeth myfyrwyr o'r GDC trwy 
ymgyrchoedd ymgysylltu.

2027: Cynyddu cyrhaeddiad ac ymgysylltu trwy 
werthuso cyfryngau ymgysylltu.

2028:  Gwella adroddiadau ystadegol blynyddol 
i'r proffesiwn.

2027–2030: Deall canfyddiad ac effaith 
ymgysylltu parhaus ar leihau ofn trwy werthuso 
ac ymgysylltu parhaus.

2027–2030: Sicrhau bod myfyrwyr yn ymgysylltu 
â hyfforddiant sylfaen/galwedigaethol. 

2027–2030: Ysgogi ymgysylltu parhaus ar lefel 
uwch â'r sector, gan gynnwys rheoleiddwyr.

• �Bydd mynd i'r afael â'r ofn hwn yn cael 
effeithiau cadarnhaol ar gleifion, gan wella 
mynediad a chanlyniadau iechyd o bosibl.

• �Canolbwyntio ar gefnogi gwell iechyd meddwl i 
aelodau cofrestredig.

 • �Defnyddio amrywiaeth o ddulliau ymgysylltu 
i gyrraedd ystod amrywiol o aelodau 
cofrestredig a gwneud cyfathrebu yn hygyrch.

• �Defnyddio'r fframwaith monitro a gwerthuso i 
fesur effaith EDI lle bo hynny'n bosibl.

Nodau map trywydd Ffocws EDI

Byddwn yn cefnogi gweithwyr deintyddol proffesiynol ac yn cyfrif am eu hanghenion amrywiol.

2026–2030: Sicrhau bod cynhwysiant yn parhau 
i fod yn thema allweddol a thrawsbynciol ar gyfer 
ymchwil a dadansoddiadau ystadegol.

2026: Datblygu deunyddiau ategol ar gyfer 
gweithwyr deintyddol proffesiynol i'w cymhwyso 
yn ymarferol.

2027: Gwella canllawiau a sicrhau hygyrchedd.

2027–2030: Ysgogi gweithgareddau blynyddol 
i wella ein dealltwriaeth, nodi bylchau a sicrhau 
mwy o werth. 

• �Cyrraedd gweithwyr deintyddol proffesiynol 
sy’n newydd i ymarfer yn y DU ac sydd â 
chymwysterau rhyngwladol ym mlynyddoedd 
cyntaf eu cofrestriad.

• Dangos ein bod yn rheoleiddiwr teg a 
chynhwysol trwy'r ymgyrch " Trusted regulation 
through EDI engagement”.

• �Hyrwyddo diwygiadau i'r fframwaith canllawiau 
proffesiynol, safonau addysg a chanlyniadau 
dysgu. 

2028–2030: Ymwreiddio EDI yn ein rhaglen DPP 
ddiwygiedig. 

• �Cynhyrchu deunyddiau i gefnogi'r fframwaith 
proffesiynoldeb gyda ffocws ar EDI, gan 
gynnwys gweithio gyda phoblogaethau 
amrywiol ac mewn gweithlu amrywiol.

• �Cynhyrchu deunyddiau mewn amrywiaeth 
o fformatau sy'n hygyrch i ystod amrywiol o 
aelodau cofrestredig.

• �Canolbwyntio ar anghenion aelodau 
cofrestredig sydd â chymwysterau 
rhyngwladol, gan eu harfogi'n well i ymarfer yn 
ddiogel ac yn effeithiol yn y DU, ac i gefnogi 
rhyngweithio cadarnhaol â chleifion.

• �Bydd gwella dealltwriaeth o effeithiau 
gwahaniaethu mewn deintyddiaeth yn helpu i 
lywio ymatebion.

• �Defnyddio'r fframwaith monitro a gwerthuso i 
fesur effaith EDI lle bo hynny'n bosibl.

Byddwn yn cefnogi pob gweithiwr deintyddol proffesiynol i ymarfer yn ddiogel mewn tirwedd 
gofal iechyd fodern.

2026: Sefydlu safbwynt clir ar reoleiddio 
triniaethau cosmetig nad ydynt yn llawfeddygol, 
gan weithio gyda llywodraeth San Steffan a 
llywodraeth yr Alban.

2026: Blaenoriaethu cynllun i fynd i'r afael â 
materion gan gynnwys arloesi, cysylltiadau 
proffesiynol/defnyddwyr a thriniaeth o bell.

2027–2030: Gweithredu dulliau o reoleiddio 
deintyddiaeth fodern a sut rydym yn mynd i'r 
afael ag ymarfer anghyfreithlon.

•� �Deall a rheoleiddio'n effeithiol arloesi ym 
maes deintyddiaeth a sut y gallai'r opsiynau 
gofal sydd ar gael gefnogi gwell mynediad 
i boblogaethau nad ydynt yn cael eu 
gwasanaethu'n ddigonol. Mae'r gwaith hwn 
yn mynd rhagddo ar hyn o bryd, a bydd ei 
effeithiau o ran EDI yn dod yn gliriach wrth i 
gwmpas y gwaith gael ei ddatblygu.

•� �Defnyddio'r fframwaith monitro a gwerthuso i 
fesur effaith EDI lle bo hynny'n bosibl.

Amcan 2: Cynnal safonau uchel ar gyfer cofrestru, a 
chofrestru'r rhai sy'n cyrraedd y safonau hynny mewn 
ffordd amserol ac effeithiol  

Y ffordd orau o ddiogelu cleifion a'r cyhoedd yw 
sicrhau uniondeb y cofrestrau. Mae hyn yn golygu 
sicrhau bod y rhai ar y cofrestrau yn dangos yr 
wybodaeth, y sgiliau a'r ymddygiadau proffesiynol 
i ymarfer deintyddiaeth yn ddiogel ac yn effeithiol, 
fel y gall y cyhoedd fod â hyder yn y proffesiynau 
deintyddol. 

Fodd bynnag, mae'n rhaid i ni sicrhau hefyd 
nad yw ein prosesau yn peri rhwystr diangen 
neu anghymesur i'r rhai sydd â'r sgiliau a'r 
profiad cywir. Rydym yn cydnabod bod capasiti 
presennol rhai o'n llwybrau cofrestru rhyngwladol 
yn annigonol, a bod hyn yn effeithio ar gapasiti'r 
gweithlu a'r gweithwyr proffesiynol hynny sy'n 
ceisio cofrestru gyda ni. Felly, mae'n rhaid i ni 
wneud mwy i sicrhau bod ein holl lwybrau i 
gofrestru yn diogelu'r cyhoedd yn effeithiol trwy 
alluogi gwell mynediad at driniaeth ddeintyddol a 
gofal ataliol, yn benodol.

Bydd hyn yn dod yn fwyfwy perthnasol wrth 
i'r llwybrau presennol, yn enwedig y rhai sy'n 
ymwneud â chydnabod cymwysterau'r UE, newid 
yn unol â pholisi'r llywodraeth a pherthynas y DU 
â'r UE. 

Sut y byddwn yn cyflawni hyn?
Byddwn yn sicrhau bod addysg a hyfforddiant 
yn parhau i gynhyrchu gweithwyr proffesiynol 
diogel ac yn diwallu anghenion cleifion trwy: 

•	Esblygu ac addasu ein dull o sicrhau addysg 
a hyfforddiant o ansawdd, ac ymateb yn 
effeithiol i gyrsiau a darparwyr newydd.

•	Sicrhau bod rhaglenni addysg a hyfforddiant 
yn mabwysiadu'r Fframwaith Ymarferwyr 
Diogel a bod ganddynt ddulliau ffurfiol o 
fonitro ymddygiadau myfyrwyr a mynd i'r afael 
â materion ymddygiadol.

•	Defnyddio ymchwil ac ymgysylltu i wrando ar 
lais myfyrwyr ac aelodau cofrestredig sydd ar 
ddechrau eu gyrfa er mwyn deall yn well eu 
profiadau o addysg a hyfforddiant.

Byddwn yn datblygu fframwaith cynhwysfawr a 
hygyrch ar gyfer cofrestru gweithwyr deintyddol 
proffesiynol sydd â chymwysterau rhyngwladol, 
ar gyfer pob proffesiwn deintyddol, trwy: 

•	Archwilio a gwerthuso opsiynau ar gyfer 
asesu ymgeiswyr sydd â chymwysterau 
rhyngwladol, er mwyn creu fframwaith 
cofrestru rhyngwladol blaengar, effeithlon 
ac effeithiol i fodloni gofynion capasiti yn y 
dyfodol.

•	Cydweithio'n agos â phartneriaid i ddatblygu 
a gweithredu llwybrau newydd i gofrestru 
ar gyfer gweithwyr proffesiynol sydd â 
chymwysterau rhyngwladol sy'n cadw cleifion 
yn ddiogel ac yn diwallu anghenion y system 
a'r proffesiwn.

Byddwn yn sicrhau bod ein holl brosesau 
cofrestru yn effeithlon ac yn effeithiol trwy: 

•	Foderneiddio ein prosesau cofrestru ac 
adnewyddu, gan alluogi rhyngwynebau 
digidol ac ar-lein lle bo hynny'n bosibl.

•	Nodi a mynd i'r afael ag aneffeithlonrwydd yn 
ein prosesau presennol.

•	Sicrhau bod ein prosesau cofrestru yn gwbl 
hygyrch, i helpu i sicrhau gweithlu deintyddol 
mwy cynhwysol.

Cynllun cyflawni

Nodau map trywydd Ffocws EDI

Byddwn yn sicrhau bod addysg a hyfforddiant yn parhau i gynhyrchu gweithwyr proffesiynol 
diogel ac yn diwallu anghenion cleifion.

2026: Gweithredu safonau addysg diwygiedig ar 
draws pob darparwr.

2027: Sicrhau bod y Fframwaith Ymarferwyr 
Diogel yn cael ei fabwysiadu gan raglenni pob 
darparwr.

2028: Gweithredu safonau diwygiedig ar gyfer 
addysg arbenigol.

2030: Cwblhau'r broses o weithredu deilliannau 
dysgu newydd.

2030:  Gweithredu cwricwla arbenigol 
diwygiedig.

• �Mesur ac adrodd EDI yn erbyn y Fframwaith 
Ymarferwyr Diogel a’r Safonau Addysg (y 
maent yn elfennau allweddol ohonynt) fel rhan 
o raglen arolygu EQA.

• �Defnyddio'r fframwaith monitro a gwerthuso i 
fesur effaith EDI lle bo hynny'n bosibl.

Byddwn yn datblygu fframwaith cynhwysfawr a hygyrch ar gyfer cofrestru gweithwyr 
deintyddol proffesiynol sydd â chymwysterau rhyngwladol, ar gyfer pob proffesiwn deintyddol.

2026: Cyflwyno contract ORE newydd.

2027: Gwerthuso opsiynau ar gyfer fframwaith 
cofrestru rhyngwladol.

2028: Ymgymryd ag ymgynghoriad ar fframwaith 
rhyngwladol newydd.

2028: Ymestyn neu ddisodli'r broses ar gyfer 
cofrestru gweithwyr deintyddol proffesiynol sydd 
wedi'u hyfforddi yn yr UE ar ôl diwedd cyfnod 
segur yr UE.

2029: Dechrau gweithredu llwybrau cofrestru 
rhyngwladol newydd.

2030: Cynnal dadansoddiad o'r bylchau mewn 
gofynion yn y dyfodol ar gyfer ORE a chofrestru 
rhyngwladol.

• �Sefydlu cyfres gymesur ac effeithlon o lwybrau 
cofrestru ar gyfer gweithwyr proffesiynol sydd â 
chymwysterau rhyngwladol, fel y gellir defnyddio 
gweithlu medrus a mynd i'r afael â phrinder yn y 
gweithlu a materion mynediad, gan alluogi gwell 
mynediad at ofal y geg i boblogaethau nad 
ydynt yn cael eu gwasanaethu'n ddigonol.

• �Lleihau amseroedd aros ar gyfer ymgeiswyr 
cymwys o dramor, gan ddarparu profiad mwy 
cadarnhaol o asesu a chofrestru i weithwyr 
proffesiynol sydd â chymwysterau rhyngwladol.

• �Defnyddio'r fframwaith monitro a gwerthuso i 
fesur effaith EDI lle bo hynny'n bosibl.

Nodau map trywydd Ffocws EDI

Byddwn yn sicrhau bod ein holl brosesau cofrestru yn effeithlon ac yn effeithiol.

2026: Sicrhau bod y broses cofrestru ac 
adnewyddu ar-lein newydd yn dod yn weithredol 
ac yn cael ei hymwreiddio.

2027: Gwerthuso profiad aelodau cofrestredig a 
nodi gwelliannau er mwyn sicrhau hygyrchedd 
ac effeithlonrwydd parhaus i ddefnyddwyr. 

2028–2030: Cychwyn gwelliannau ailadroddus i 
brosesau cofrestru.

• �Ymwreiddio hygyrchedd yn nyluniad y system.

• �Defnyddio'r fframwaith monitro a gwerthuso i 
fesur effaith EDI lle bo hynny'n bosibl.

Amcan 3: Gwella addasrwydd i ymarfer, gan 
wella diogelwch cleifion a lleihau effeithiau 
anfwriadol 

Mae defnyddio dull effeithiol, cymesur o 
benderfynu ar addasrwydd i ymarfer yn hanfodol 
wrth sicrhau diogelwch cleifion. Rhaid i ni 
weithredu prosesau teg ac effeithiol sy’n:

•	Galluogi pobl i godi pryderon.
•	Cefnogi dysgu a chyweirio lle bo modd. 
•	Dod i ben mewn modd amserol i leihau’r 

straen ar bob parti.
•	Cyflawni canlyniadau cymesur.

Gwyddom y gall ein hymagwedd bresennol at 
addasrwydd i ymarfer deimlo'n gosbedigol ac yn 
anghymesur i'r rhai sy'n destun yr ymchwiliad ac, 
o ganlyniad, gall effeithio'n negyddol ar iechyd 
meddwl a llesiant y rhai sy'n rhan o'r broses. 
Gwyddom hefyd fod ofn addasrwydd i ymarfer yn 
ffactor allweddol mewn lefelau straen i weithwyr 
deintyddol proffesiynol.

Er ein bod wedi gwneud sawl newid i'n proses a'n 
dull addasrwydd i ymarfer ers 2018, gwyddom 
fod rhaid i ni wneud mwy i ddatblygu dull mwy 
cefnogol ac empathetig. 

Yn fwy penodol, rydym am archwilio ffyrdd llai 
gwrthwynebus o drin a datrys pryderon, er mwyn 
sicrhau'r canlyniadau cywir dros yr amserlen 
gywir. Dim ond cyfran fach o'r pryderon a godir 
gyda ni sydd mor ddifrifol neu nad oes modd eu 
cyweirio fel bod angen sancsiwn neu gyfyngiad 
ar ymarfer gweithiwr proffesiynol. Mae'r rhan 
fwyaf o achosion yn cynnwys pryderon llai difrifol 
sy’n cael eu cau heb ganfod amhariad neu heb 
unrhyw sancsiynau. Mewn llawer o achosion, 
mae cyfleoedd ar gyfer ymyriadau cynharach 
sy'n canolbwyntio ar gyweirio a dysgu, lle gallem 
leihau effaith gosbedigol y broses. Gall symud i 

fodel rheoleiddio sy'n canolbwyntio mwy ar atal 
ac sy'n blaenoriaethu empathi, cymorth, lliniaru 
risg a datblygiad proffesiynol hefyd helpu i feithrin 
ymddiriedaeth gyda'r proffesiwn wrth gynnal 
diogelwch y cyhoedd. 

Sut y byddwn yn cyflawni hyn?
Byddwn yn archwilio sut y gallwn ddefnyddio 
addasrwydd i ymarfer i reoli risg yn fwy effeithiol, 
o fewn y fframwaith deddfwriaethol presennol. 
Bydd hyn yn cynnwys:

 
•	Mynd ati i archwilio a phrofi ffiniau ein 

fframwaith cyfreithiol a datblygu opsiynau ar 
gyfer newid trwy herio safbwyntiau presennol, 
a meddwl yn arloesol am sut i wneud rhagor 
o newidiadau mwy effeithiol.

•	Archwilio defnydd mwy helaeth o ddulliau 
llai gwrthwynebus o gau achosion (megis 
cyweirio), i leihau effeithiau cosbedigol a 
gwneud y mwyaf o’r potensial i ddysgu o'r 
prosesau addasrwydd i ymarfer.

•	Mynd ati'n barhaus i nodi a gweithredu 
gwelliannau i'r broses addasrwydd i ymarfer 
a gwneud penderfyniadau, trwy brosesau 
sicrhau ansawdd cadarn a chanllawiau 
effeithiol ar gyfer gwneud penderfyniadau.

Byddwn yn cydweithio â gweithwyr deintyddol 
proffesiynol a phartneriaid er mwyn deall yn 
well yr elfennau o'r broses bresennol sy'n cael 
yr effaith fwyaf negyddol ar iechyd meddwl a 
llesiant y rhai sy'n rhan o'r broses ac yn gweithio 
ar y cyd i fynd i'r afael â nhw. Bydd hyn yn 
cynnwys: 

•	Defnyddio ymchwil, tystiolaeth a data, a 
gwrando ar weithwyr deintyddol proffesiynol 
trwy ymgysylltu’n barhaus er mwyn sicrhau 
ein bod yn deall effaith y gwahanol elfennau 
o'r broses ar bawb sy'n rhan o achos 
addasrwydd i ymarfer.

•	Cydweithio â gweithwyr proffesiynol, 
partneriaid a rhanddeiliaid ehangach i 
ddatblygu, profi a gwerthuso ffyrdd o leihau'r 
effaith honno, trwy geisio gwneud newidiadau 
i'r broses, gwella'r cymorth sydd ar gael a 
datblygu dull mwy tosturiol ac empathetig.

Byddwn yn casglu ac yn defnyddio tystiolaeth 
i wella ein dealltwriaeth o effaith addasrwydd i 
ymarfer ar weithwyr deintyddol proffesiynol, gan 
gynnwys edrych ar ffactorau sy'n gysylltiedig â 
Chydraddoldeb, Amrywiaeth a Chynhwysiant 
(EDI), er mwyn sicrhau bod ein prosesau'n deg 
ac yn gyfartal. Bydd hyn yn cynnwys: 

•	Parhau i ddadansoddi ein data cofrestru 
ac addasrwydd i ymarfer, i archwilio a nodi 
cydberthnasau sy'n gysylltiedig ag EDI ac 
unrhyw newid dros amser.

•	Gwrando ar leisiau defnyddwyr trwy baneli 
gyda’r cyhoedd, aelodau cofrestredig a 
myfyrwyr er mwyn llywio ein hymdrechion i 
liniaru'r risg o ragfarn/gwahaniaethu, ac i brofi 
a gwerthuso ein hymatebion.

•	Deall yn well pwy sy'n codi pryderon gyda'r 
GDC a'r Gwasanaeth Cwynion Deintyddol, 
a nodi unrhyw dueddiadau a allai roi 
mewnwelediad i hygyrchedd y system 
cwynion deintyddol.

Cynllun cyflawni

Nodau map trywydd Ffocws EDI

Byddwn yn archwilio sut y gallwn ddefnyddio addasrwydd i ymarfer i reoli risg yn fwy 
effeithiol, o fewn y fframwaith deddfwriaethol presennol.

2026: Gweithredu newidiadau i wella 
effeithiolrwydd gwrandawiadau o bell. 

Cwmpasu a datblygu opsiynau ar gyfer cau 
achosion yn gynharach trwy ddefnyddio dulliau 
llai gwrthwynebus.

2027:  Ysgogi gwelliannau gweithdrefnol y gellir 
eu gweithredu heb newid deddfwriaethol.

2028–2030: Parhau i adolygu a datblygu 
unrhyw welliannau gweithdrefnol ar gyfer rheoli 
achosion a gwerthuso'r rhai sydd eisoes wedi'u 
gweithredu (TBD). 

• �Cynnwys y broses o ymdrin ag achosion ar 
wahaniaethu a chamymddwyn rhywiol mewn 
canllawiau ar wneud penderfyniadau.

• �Defnyddio'r fframwaith monitro a gwerthuso i 
fesur effaith EDI lle bo hynny'n bosibl.

Byddwn yn cydweithio â gweithwyr deintyddol proffesiynol a phartneriaid er mwyn deall yn 
well yr elfennau o'r broses bresennol sy'n cael yr effaith fwyaf negyddol ar iechyd meddwl a 
llesiant y rhai sy'n rhan o'r broses ac yn gweithio ar y cyd i fynd i'r afael â nhw.

2026: Lansio gwasanaethau cymorth gwell ar 
gyfer cymorth llesiant.

2027: Dadansoddi'r broses addasrwydd i 
ymarfer i nodi meysydd o effaith negyddol.

2028–2030: Ymchwilio i effaith y broses ar 
iechyd meddwl cyfranogwyr. 

2028–2030: Adolygu a gwella gwasanaethau 
cymorth yn seiliedig ar dystiolaeth.

2026–2030: Ymgymryd â rhaglen ymchwil 
barhaus ar brofiad addasrwydd i ymarfer, 
cyfathrebiadau a gweithdrefnau gweithredol. 

• �Gweithio i leihau straen a gofid a achosir gan y 
broses addasrwydd i ymarfer a lleihau'r effaith 
negyddol ar iechyd meddwl i'r rhai sy'n rhan 
o'r broses.

• �Ymgysylltu'n eang ac yn fanwl, gydag atebion 
yn cael eu datblygu a'u targedu'n briodol yn 
unol ag anghenion.

• �Defnyddio'r fframwaith monitro a gwerthuso i 
fesur effaith EDI lle bo hynny'n bosibl.

Nodau map trywydd Ffocws EDI

Byddwn yn casglu ac yn defnyddio tystiolaeth i wella ein dealltwriaeth o effaith addasrwydd i 
ymarfer ar weithwyr deintyddol proffesiynol, gan gynnwys edrych ar ffactorau sy'n gysylltiedig 
â Chydraddoldeb, Amrywiaeth a Chynhwysiant (EDI), er mwyn sicrhau bod ein prosesau'n deg 
ac yn gyfartal.

2026: Cwmpas er mwyn deall; canlyniadau 
addasrwydd i ymarfer ar grwpiau â nodweddion 
gwarchodedig, cynrychiolaeth grwpiau yn y 
broses addasrwydd i ymarfer.

2026: Adolygiad o brosesau sicrhau ansawdd 
addasrwydd i ymarfer.

2027:  Gwerthuso opsiynau a gweithredu 
argymhellion o waith cwmpasu 2026 ar 
gynrychioli grwpiau yn y broses addasrwydd i 
ymarfer.

2027: Cwmpasu newidiadau i waith casglu data 
er mwyn galluogi dadansoddiadau yn y dyfodol.

2028–2030: Ymgymryd â gwelliant ailadroddus 
yn seiliedig ar fewnwelediadau o ddata ac 
ymchwil.

• �Canolbwyntio ar nodi rhagfarn, gwahaniaethu 
ac annhegwch posibl yn ein prosesau a mynd 
i'r afael â'r materion hynny.

• �Defnyddio'r fframwaith monitro a gwerthuso i 
fesur effaith EDI lle bo hynny'n bosibl.

Amcan 4: Gweithio ar y cyd i godi llais, dylanwadu 
a mynd i'r afael â materion sy'n effeithio ar gleifion 
a'r cyhoedd 

O ystyried cymhlethdod yr amgylchedd rydym 
yn gweithio ynddo, mae cydweithio a gweithio 
mewn partneriaeth yn allweddol i'n llwyddiant. 
Rydym wedi ceisio gwneud y gorau o gyfleoedd 
i ddatblygu cysylltiadau, darparu platfformau ar 
gyfer trafod a hyrwyddo cydweithio ar faterion 
allweddol ym maes deintyddiaeth. Rydym 
yn dymuno adeiladu ar y dull hwn a dod yn 
arweinydd dibynadwy yn y maes deintyddiaeth, 
gan ddefnyddio partneriaethau newydd a 
sefydledig i nodi materion sy'n bwysig i gleifion a'r 
cyhoedd ac i fynd i'r afael â nhw yn effeithiol trwy 
ddatblygu atebion ar y cyd. 

Byddwn yn parhau i gasglu mewnwelediadau er 
mwyn sicrhau bod ein gwaith yn cael ei arwain 
gan dystiolaeth o hyd. Byddwn yn defnyddio'r 
mewnwelediadau hyn i lywio ein sgyrsiau gydag 
arweinwyr eraill ym maes deintyddiaeth, er mwyn 
gwella canlyniadau i gleifion a'r cyhoedd. 

Sut y byddwn yn cyflawni hyn?
Byddwn yn parhau i adeiladu tystiolaeth gadarn 
er mwyn llywio ein gwaith a, lle bo hynny'n 
briodol, yn cynnal trafodaethau a mentrau ar 
draws y sector, er budd cleifion, y proffesiynau a 
diogelwch y cyhoedd trwy:

•	Sicrhau ein bod yn gwrando ar leisiau 
amrywiol gweithwyr proffesiynol, cleifion a’r 
cyhoedd trwy ymgysylltu’n effeithiol, deall eu 
pryderon a defnyddio'r ddealltwriaeth hon i 
lywio ein dull gweithredu.

•	Nodi meysydd lle gallwn gyfrannu'n 
gadarnhaol at hyrwyddo mewnwelediad 
ar draws y sector cyfan a gwneud gwaith 
ymchwil a chasglu tystiolaeth yn briodol.

Byddwn yn cydweithio ag eraill ar faterion sydd 
o fudd i gleifion, y proffesiwn a diogelwch y 
cyhoedd trwy:

•	Ddatblygu partneriaethau i'n helpu i nodi 
materion a mynd i'r afael â nhw.

•	Gweithio i adeiladu ymddiriedaeth yn y GDC i 
gryfhau ein gallu i arwain a dylanwadu.

•	Datblygu gwell dealltwriaeth o 
anghydraddoldebau o ran mynediad, profiad 
a chanlyniadau iechyd y geg a rôl y GDC wrth 
fynd i'r afael â nhw.

Byddwn yn nodi ffyrdd o wella'r fframwaith 
rheoleiddio, ac yn defnyddio ein dylanwad i 
weithredu newid trwy: 

•	Gydweithio â gweithwyr proffesiynol, 
partneriaid a rhanddeiliaid ehangach i nodi 
sut y gallwn ddylanwadu a gwneud newid yn 
absenoldeb diwygio deddfwriaethol ar raddfa 
fawr.

•	Sefydlu cyfleoedd a blaenoriaethau ar gyfer 
diwygiadau i ddeddfwriaeth a phrosesau, ac 
adeiladu'r sylfaen dystiolaeth i'w cefnogi.

•	Cymryd ymagwedd gymesur at sicrhau ein 
bod yn barod ar gyfer y diwygio, fel ein bod 
yn gwneud y mwyaf o'n gallu i fanteisio ar 
gyfleoedd pe baent yn codi.

Cynllun cyflawni

Nodau map trywydd Ffocws EDI

Byddwn yn parhau i adeiladu tystiolaeth gadarn er mwyn llywio ein gwaith a, lle bo hynny'n 
briodol, cynnal  trafodaethau a mentrau ar draws y sector, er budd cleifion, y proffesiwn a 
diogelwch y cyhoedd.

2026–2030: Datblygu ac ymwreiddio'r defnydd 
o baneli gydag aelodau cofrestredig, myfyrwyr, y 
cyhoedd a chleifion. 

2026–2028: Parhau i fframio a strwythuro'r 
rhaglen Ymchwil a Deallusrwydd trwy ei 
phedair thema – risg, sector, cymesuredd a 
chynhwysiant (i'w adolygu yn 2028). 

2026–2030: Parhau i gymhwyso 
dadansoddiadau ystadegol a blaengynllunio i 
ddiwallu anghenion datblygol busnesau. 

• �Ymwreiddio cynhwysiant fel thema allweddol y 
rhaglen ymchwil.

• �Recriwtio paneli amrywiol a chynrychiadol a 
hwyluso'r defnydd o lais y defnyddiwr yn ein 
gwaith.

• �Sefydlu sylfaen dystiolaeth i gefnogi'r gwaith 
o ddatblygu polisi sy'n ceisio dileu rhagfarn a 
gwahaniaethu yn ein dull rheoleiddio.

• �Defnyddio'r fframwaith monitro a gwerthuso i 
fesur effaith EDI lle bo hynny'n bosibl.

Byddwn yn cydweithio ag eraill ar faterion sydd o fudd i gleifion, y proffesiwn a diogelwch y 
cyhoedd.

2026: Nodi cyfleoedd i gynyddu dylanwad 
a chydweithio i eirioli'n well dros gleifion a'r 
cyhoedd.

2026–2030: Cynyddu'r llais dylanwadol ar gyfer 
y sector deintyddiaeth. 

2026–2030: Cynyddu dylanwad a nodi 
blaenoriaethau ar gyfer y sector trwy ymgysylltu 
â'r sector deintyddiaeth a gofal iechyd trwy'r 
DLN.

• �Cynnwys amrywiaeth ehangach o leisiau 
a safbwyntiau mewn trafodaethau ac wrth 
ddatblygu polisi trwy ehangu ymgysylltu.

• �Defnyddio'r fframwaith monitro a gwerthuso i 
fesur effaith EDI lle bo hynny'n bosibl.

Byddwn yn nodi ffyrdd o wella'r fframwaith rheoleiddio ac yn defnyddio ein dylanwad i wneud 
newid.

2026: Cwblhau strategaethau ategol ar gyfer 
cyflawni a gweithio i gyflawni'r cynllun busnes.

2027–2028: Cynnal gwaith monitro a gwerthuso 
parhaus o'r gwaith o gyflawni'r strategaeth. 

2029: Cadarnhau ein strategaeth gorfforaethol 
nesaf.

2026–2027: Sicrhau bod diwygio rheoleiddio yn 
cyd-fynd ag amserlenni'r llywodraeth. 

• �Ymgorffori ystyriaethau EDI wrth gefnogi 
strategaethau a datblygu a chyhoeddi 
Asesiadau o'r Effaith ar Gydraddoldeb (EIAs) lle 
bo hynny'n briodol.

Amcan 5: Gwella effeithiolrwydd ein pobl, 
ein diwylliant a'n systemau

Dim ond os yw'n sefydliad effeithiol y gall y GDC 
fod yn rheoleiddiwr effeithiol. Mae ein gwerthoedd 
newydd yn ein herio i fod ar ein gorau yn y ffordd 
rydym yn gweithredu'n fewnol yn ogystal ag yn y 
ffordd rydym yn ymwneud â gweithwyr deintyddol 
proffesiynol a'n rhanddeiliaid ehangach.

Er mwyn grymuso llwyddiant, rhaid i ni greu'r 
amgylchedd cywir i ategu'r gwaith o gyflawni trwy 
gynllun a fframwaith cadarn ar gyfer y gweithlu, er 
mwyn sicrhau prosesau recriwtio, cadw a datblygu 
timau medrus ac effeithiol, ac arweinyddiaeth gref 
a phendant. 

Rhaid i'n gwasanaethau, ein prosesau a'r ffordd 
mae pobl yn rhyngweithio â ni ganolbwyntio ar 
y defnyddiwr a bod yn gyfoes, yn ddigidol lle 
bo hynny'n bosibl, yn effeithlon ac yn effeithiol. 
Rhaid i ni sicrhau bod y rhai sy'n rhyngweithio â 
ni yn gallu gwneud hynny'n hawdd heb rwystrau 
diangen, sy'n arbennig o bwysig ar gyfer gwella 
ein heffeithiolrwydd rheoleiddio. 

Sut y byddwn yn cyflawni hyn?
Byddwn yn canolbwyntio ar recriwtio pobl 
sydd â'r sgiliau a'r galluoedd cywir sy'n rhannu 
ein gwerthoedd ac sy'n gallu cyflawni ein 
huchelgeisiau a datblygu strwythur sefydliadol 
sy'n gallu cyflawni'r uchelgeisiau hynny. Bydd 
hyn yn cynnwys:

  
•	Dylunio cynllun gweithlu sy'n seiliedig ar 

dystiolaeth i ddatblygu'r strwythur sefydliadol 
cywir ar gyfer y GDC. 

•	Nodi a gweithredu gwelliannau yn ein 
prosesau recriwtio.

•	Darparu cynnig cyflogaeth cystadleuol a 
theg, a phrofiad gweithiwr sy'n cyd-fynd â'n 
haddewid.

Byddwn yn datblygu diwylliant sy'n perfformio'n 
dda trwy fuddsoddi yn ein pobl i gyflawni ein 
huchelgeisiau. Bydd hyn yn cynnwys: 

•	Buddsoddi yn sgiliau a galluoedd ein pobl i 
fodloni gofynion nawr ac yn y dyfodol.

•	Datblygu arweinwyr rhagorol a rheolwyr pobl 
ar bob lefel o'r sefydliad.

•	Gweithredu argymhellion ein hadolygiad 
o effeithiolrwydd y bwrdd a gwella ein 
strwythurau a'n prosesau llywodraethu, 
er mwyn sicrhau bod y broses o wneud 
penderfyniadau yn fwy effeithiol ac effeithlon.

Byddwn yn gweithio i sicrhau bod cydweithwyr 
a thimau yn parhau i gael eu cefnogi i ddarparu 
gwasanaethau a chanlyniadau mwy effeithiol i 
weithwyr deintyddol proffesiynol a'r cyhoedd. 
Bydd hyn yn cynnwys: 

•	Sicrhau bod ein pobl yn deall sut mae eu rôl 
a'u tîm yn cyfrannu at ein pwrpas, ein rôl a'n 
huchelgeisiau.

•	Cefnogi cydweithwyr gyda'u llesiant, codi 
ymwybyddiaeth o'i bwysigrwydd a darparu 
cymorth priodol.

•	Sicrhau bod gennym yr amgylchedd gwaith 
cywir i alluogi cydweithwyr i berfformio hyd 
eithaf eu gallu.

Byddwn yn parhau i greu gweithle cynhwysol 
sy'n gwerthfawrogi amrywiaeth, gan nodi 
anghydraddoldeb a gwahaniaethu a’u herio’n 
rhagweithiol. Bydd hyn yn cynnwys:

 
•	Deall a gweithredu ar yr hyn y mae data ein 

gweithwyr yn ei ddweud wrthym.
•	Sicrhau bod rheolwyr a chydweithwyr yn 

barod i arwain a gweithio mewn timau 
amrywiol.

•	Datblygu gweithle cynhwysol sy'n herio 
gwahaniaethu ac anghydraddoldeb trwy 
ddatblygu a gweithredu fframwaith polisi clir a 
phriodol. 

Byddwn yn sicrhau bod gan ein timau yr 
adnoddau sydd eu hangen arnynt i ddarparu 
gwasanaeth effeithiol ac effeithlon, sy'n 
canolbwyntio ar anghenion y defnyddiwr.  
Bydd hyn yn cynnwys: 

•	Moderneiddio ein hystad TG, dilyn arferion 
gorau, sicrhau ansawdd a diogelwch ein 
data a hwyluso gweithio'n fwy effeithiol, gan 
ystyried anghenion amrywiol ein staff.

•	Deall profiad defnyddwyr ohonom ac ail-lunio 
sut rydym yn rhyngweithio â phobl.

Byddwn yn mabwysiadu sianeli cyfathrebu 
digidol modern er mwyn sicrhau ein bod yn 
cyfathrebu'n gynhwysol â gweithwyr deintyddol 
proffesiynol, cleifion a'r cyhoedd yn y ffyrdd sy'n 
gweithio orau iddynt. Bydd hyn yn cynnwys: 

•	Gwneud y defnydd gorau o wahanol sianeli ar 
gyfer cyfathrebu.

•	Adolygu a gwella ein gwefannau.
•	Sicrhau ein bod yn diwallu anghenion 

amrywiol pawb sy'n rhyngweithio â'n 
gwasanaethau, gan gynnwys y rhai sydd 
wedi’u hallgáu'n ddigidol.

•	Sicrhau bod ein cynnig cyfathrebu digidol yn 
hygyrch i bawb.

Cynllun cyflawni

Nodau map trywydd Ffocws EDI

Byddwn yn canolbwyntio ar recriwtio pobl sydd â'r sgiliau a'r galluoedd cywir, sy'n rhannu 
ein gwerthoedd ac sy'n gallu cyflawni ein huchelgeisiau a datblygu strwythur sefydliadol sy'n 
gallu cyflawni'r uchelgeisiau hynny.

2026: Cwblhau adolygiad o swyddogaeth y 
gwasanaeth cymorth i nodi cyfleoedd ar gyfer 
gwella effeithiolrwydd ac effeithlonrwydd.  
Ymwreiddio rôl Cynllunio'r Gweithlu yn ein 
gwasanaeth Partneriaeth Pobl.

2027–2030: Gweithredu ac ymwreiddio 
argymhellion gwella cymeradwy o'r adolygiad o’r 
swyddogaeth gwasanaethau cymorth a chynnal 
adolygiad o dimau ehangach y GDC er mwyn 
sicrhau eu bod yn cyd-fynd (TBD). 

• �Cynnal Asesiadau o'r Effaith ar Gydraddoldeb 
er mwyn asesu effaith penderfyniadau 
cynllunio'r gweithlu.

Byddwn yn datblygu diwylliant sy'n perfformio'n dda, trwy fuddsoddi yn ein pobl i gyflawni ein 
huchelgeisiau.

2026: Gweithredu fframwaith cyflog a graddio 
diwygiedig. Cyflwyno llwybrau gyrfa. Gweithredu 
argymhelliad o adolygiad Effeithiolrwydd y 
Bwrdd.

2026–2030: Ymgymryd â gwelliant parhaus i 
ymwreiddio gwerthoedd ac ymgysylltu â staff. 

• �Monitro ein bylchau cyflog rhywedd, 
ethnigrwydd ac anabledd, gan ddarparu 
ymyriadau sy'n cefnogi'r broses o ddenu a 
chadw talent a datblygu talent.

• �Cynnwys nodau ac amcanion EDI yn ein 
prosiect datblygu'r gweithlu.

• �Cwblhau EDIs yn erbyn yr holl brosiectau a 
mentrau sy'n effeithio ar y gweithlu.

Nodau map trywydd Ffocws EDI

Byddwn yn gweithio i sicrhau bod cydweithwyr a thimau yn parhau i gael eu cefnogi i 
ddarparu gwasanaethau a chanlyniadau mwy effeithiol i weithwyr deintyddol proffesiynol a'r 
cyhoedd.

2026–2030:  Ymgymryd â ffrydiau gwaith ar 
gyfer gwella parhaus, gan ddefnyddio adborth 
staff parhaus, i ddeall a gwella ymgysylltu ar 
draws pobl a thimau.

•� �Monitro ein bylchau cyflog rhywedd, 
ethnigrwydd ac anabledd, gan ddarparu 
ymyriadau sy'n cefnogi'r broses o ddenu a 
chadw talent a datblygu talent.

• �Cynnwys nodau ac amcanion EDI yn ein 
prosiect datblygu'r gweithlu.

 • �Lle bo hynny'n briodol, bydd Asesiadau o'r 
Effaith ar Gydraddoldeb yn cael eu cwblhau 
yn erbyn polisïau a phrosiectau sy'n effeithio 
ar y gweithlu.

Byddwn yn parhau i adeiladu gweithle cynhwysol sy'n gwerthfawrogi amrywiaeth, gan nodi 
anghydraddoldeb a gwahaniaethu a’u herio’n rhagweithiol.

2026–2030: Sicrhau bod ystyriaethau ar gyfer 
EDI yn cael eu hymwreiddio trwy gydol cylch 
bywyd y gweithwyr trwy Ein Strategaeth Pobl, 
sy'n cynnwys tair menter allweddol. 

Mentrau

Gwella ein dealltwriaeth o'r ystyriaethau cywir 
sy'n gymwys i swyddogaethau tîm, gan fynd i'r 
afael â bylchau a chyfleoedd.

Meithrin ymwybyddiaeth cydweithwyr i 
gymhwyso ystyriaethau EDI yn fwy greddfol, 
trwy ehangu'r wybodaeth ddysgu sydd ar gael a 
rhaglenni ymgysylltu ar draws ein Rhwydweithiau 
Gweithwyr.

Cynyddu ein dealltwriaeth o anghenion 
amrywiaeth grwpiau rhanddeiliaid trwy ehangu'r 
data EDI a gesglir a dadansoddi ac ymchwilio i 
fewnwelediadau.

• �Monitro ein bylchau cyflog rhywedd, 
ethnigrwydd ac anabledd, gan ddarparu 
ymyriadau sy'n cefnogi'r broses o ddenu a 
chadw talent a datblygu talent.

• �Cynnal Asesiadau o'r Effaith ar Gydraddoldeb 
ar y strategaeth pobl i nodi effeithiau 
cadarnhaol a lliniaru rhai negyddol.

Nodau map trywydd Ffocws EDI

Byddwn yn sicrhau bod gan ein timau yr adnoddau sydd eu hangen arnynt i ddarparu 
gwasanaeth effeithiol ac effeithlon, sy'n canolbwyntio ar anghenion y defnyddiwr.

2026–2029:  Gwella diogelwch gydag adnoddau 
canfod cyfredol, awtomeiddio diweddariadau, 
canfod anghysondebau, rheolaethau mynediad 
ymaddasol, canfod bygythiadau ac archwiliadau 
allanol.

Gwella galluoedd technegol cydweithwyr trwy 
raglenni adnabod a hyfforddi sgiliau digidol sy'n 
seiliedig ar rôl.

Parhau a'n gwaith mudo llawn i'r cwmwl trwy 
gaffael partneriaid priodol i gefnogi systemau 
sy’n bwysig i’r busnes, gyda ffocws ar brofiad y 
defnyddiwr, adolygu dadansoddeg a mynd ati'n 
barhaus i wella costeffeithiolrwydd, perfformiad a 
defnyddioldeb.

Parhau i ddeall cyfleoedd gyda thechnolegau 
newydd trwy dreialu, ehangu a gwneud y gorau 
o achosion lle gellir defnyddio deallusrwydd 
artiffisial (AI).

• �Ymwreiddio hygyrchedd fel elfen allweddol 
o'r strategaeth TG, gan ddarparu hyfforddiant 
i staff fel y gellir gwneud defnydd effeithiol 
ohono.

Byddwn yn mabwysiadu sianeli cyfathrebu digidol modern er mwyn sicrhau y gallwn 
gyfathrebu'n gynhwysol â gweithwyr deintyddol proffesiynol, cleifion a'r cyhoedd yn y ffyrdd 
sy'n gweithio orau iddynt.

2026: Cwblhau dadansoddiad o anghenion 
defnyddwyr ar gyfer gwefannau’r GDC a’r DCS.

2027: Gweithredu gwefannau newydd.

2027: Sicrhau bod y wefan yn cyd-fynd â sianeli 
cyfryngau cymdeithasol.

2026-2030: Adolygu a diwygio'n flynyddol 
sianeli a chynnwys cyfryngau cymdeithasol.

• �Sicrhau bod hygyrchedd cyfathrebu yn dod 
yn elfen allweddol o'r gwaith wrth ddeall 
anghenion defnyddwyr.

• �Mae cynyddu ymgysylltu trwy'r cyfryngau 
cymdeithasol a sianeli eraill yn sicrhau y gellir 
cynnwys i raddau mwy y grwpiau sydd wedi'u 
tangynrychioli.

• �Defnyddio'r fframwaith monitro a gwerthuso i 
fesur effaith EDI lle bo hynny'n bosibl.

Deall ac adrodd ar ein cynnydd 
a'n perfformiad
Byddwn yn monitro ac yn adrodd ar ein cynnydd 
yn unol â'r amcanion a nodwyd gennym yn y 
strategaeth hon, gan ddefnyddio amrywiaeth 
o ddulliau a ffynonellau tystiolaeth, i ddiffinio ac 
olrhain y canlyniadau priodol a ddymunir.

Bydd hyn yn cynnwys:

Amcan 1: Cefnogi gweithwyr 
deintyddol proffesiynol i 
ddarparu'r gofal cywir i'w cleifion

•	Gwybodaeth, data a chanlyniadau o'n 
prosesau sicrhau ansawdd ym maes addysg.

•	Ymchwil i brofiadau, agweddau a 
chanfyddiadau myfyrwyr, aelodau 
cofrestredig ar ddechrau eu gyrfa a 
rhanddeiliaid dros amser.

•	Lefelau methiant mewn perthynas â'n 
fframwaith polisi.

•	Adborth gan randdeiliaid.
•	Perfformiad yn erbyn safonau'r Awdurdod 

Safonau Proffesiynol (PSA).
•	Defnyddio paneli gydag aelodau cofrestredig, 

myfyrwyr, cleifion a’r cyhoedd i lywio, profi a 
gwerthuso'r hyn a wnawn.

Amcan 2: Cynnal safonau uchel 
ar gyfer cofrestru, a chofrestru'r 
rhai sydd wedi cyrraedd y 
safonau hynny mewn ffordd 
amserol ac effeithiol 

•	Darparu fframwaith cyfreithiol a pholisi ar 
gyfer cofrestru rhyngwladol sy'n galluogi 
cyflenwad didrafferth o'r gweithlu.

•	Dadansoddi a rhannu ymatebion ar batrymau 
gwaith. 

•	Mae'r galw a'r cyflenwad mewn piblinellau 
cofrestru rhyngwladol yn cyd-fynd yn dda.

•	Cofrestriadau yn y DU ac yn rhyngwladol yn 
amserol.

•	Perfformiad yn erbyn safonau’r PSA.
•	Ymchwil a dadansoddiadau ystadegol i 

ddeall amrywiaeth canlyniadau, profiadau 
a chanfyddiadau'r rhai sy'n gwneud cais i 
ymuno â chofrestr y GDC. 

Amcan 3:  Gwella addasrwydd 
i ymarfer, gan wella diogelwch 
cleifion a lleihau effeithiau 
anfwriadol

•	Ymchwil i brofiadau'r rhai sy'n rhan o broses 
addasrwydd i ymarfer. 

•	Ymchwil ar ganfyddiadau rhanddeiliaid, gan 
ganolbwyntio ar ymddiriedaeth ac ofn, ac 
effaith rheoleiddio ar ofal deintyddol.

•	Ansawdd penderfyniadau addasrwydd i 
ymarfer ar bob cam o'r broses.

•	Yr amser rydym yn ei gymryd i gwblhau'r 
broses addasrwydd i ymarfer.

•	Perfformiad yn erbyn safonau’r PSA.
•	Ymchwil ac ymgysylltu gan ddefnyddio 

paneli gydag aelodau cofrestredig, myfyrwyr, 
cleifion a'r cyhoedd i lywio, profi a gwerthuso 
datblygiadau a gwelliannau i addasrwydd i 
ymarfer. 

•	Dadansoddiad ystadegol o ganlyniadau 
addasrwydd i ymarfer er mwyn nodi 
cydberthnasau anghymesur (er enghraifft, 
mewn perthynas ag EDI, rôl aelod 
cofrestredig, amser ar y gofrestr).

Amcan 4: Gweithio ar y cyd i 
godi llais, dylanwadu a mynd i'r 
afael â materion sy'n effeithio ar 
gleifion a'r cyhoedd

•	Ymchwil ar ganfyddiadau rhanddeiliaid.
•	Ymchwil ar brofiadau'r cyhoedd o gyrchu 

gofal deintyddol a chael y gofal hwnnw.
•	Cysylltiadau clir rhwng ein fframweithiau 

polisi a'r dystiolaeth sydd ar gael.
•	Manylder ac ehangder ein hymgynghori a'n 

hymgysylltu.
•	Ymchwil ac ymgysylltu â phaneli gydag 

aelodau cofrestredig, myfyrwyr, cleifion a'r 
cyhoedd. 

•	Effaith ein gwaith cydweithredol wrth nodi a 
mynd i'r afael ag anghydraddoldebau iechyd 
mewn canlyniadau a phrofiadau iechyd y 
geg.

Amcan 5: Gwella effeithiolrwydd 
ein pobl, ein diwylliant a'n 
systemau

•	Data monitro staff ac adborth.  
Mae enghreifftiau’n cynnwys: 
o Recriwtio/cadw staff                                                                                
o Absenoldeb oherwydd salwch                                                             
o Adborth                                                                                             
o Ymgysylltu                                                                                           
o Dysgu a datblygu                                                                                
o Cydraddoldeb, Amrywiaeth a  
   Chynhwysiant                           
o �Recriwtio a datblygu (Dangosyddion 

Perfformiad Allweddol a nodau).
•	Defnyddio dadansoddiadau ystadegol ac 

ansoddol i edrych yn fanwl ar ffynonellau 
data a thystiolaeth amrywiol a chael 
mewnwelediad a dysgu ohonynt.

•	Lefelau adborth a boddhad cwsmeriaid.

Bydd defnyddio amrywiaeth o ganlyniadau a 
mesurau llwyddiant yn ein galluogi i gymryd 
golwg gyfannol ar ein perfformiad a'n heffaith fel 
rheoleiddiwr. 

Byddwn yn cyhoeddi ein Cynllun Busnes 
treigl tair blynedd, sy'n cynnwys manylion ein 
gweithgareddau ar gyfer cyflawni'r strategaeth. 
Rydym yn adrodd bob chwarter ar ein cynnydd 
o ran cyflwyno'r cynllun busnes i'r Cyngor. Mae 
ein Hadroddiad Blynyddol a Chyfrifon, sy'n cael ei 
osod gerbron Senedd y DU a Senedd yr Alban, yn 
adrodd ar ein perfformiad a'n gwariant blynyddol. 

Yn ogystal, wrth i ni ddatblygu cynlluniau manwl 
i gyflawni mentrau'r strategaeth hon, byddwn 
yn datblygu meini prawf gwerthuso a llwyddiant 
cysylltiedig i ddangos sut y bydd ein camau 
gweithredu yn cyflawni yn erbyn ein hamcanion 
strategol. 

Mae'r strategaeth hon yn nodi ein huchelgeisiau 
ac, ar lefel uchel, y gweithgarwch rydym yn 
bwriadu ei wneud i'w cyflawni. Yr hyn sy'n sail iddi 
yw cyfres o strategaethau ategol sy'n ymwneud 
â gwahanol elfennau o'n busnes, sy'n cynnwys 
rhagor o fanylion am sut y byddwn yn mynd 
i'r afael â'n gwaith a'i gyflawni. Mae'r rhain yn 
cynnwys strategaethau sy'n canolbwyntio ar y 
canlynol:

•	Pobl
•	Ariannol
•	Cyfathrebu ac ymgysylltu
•	Digidol a TG
•	Ymchwil 
•	Data
•	Cynaliadwyedd

Bydd y strategaethau ategol hyn yn manylu 
ymhellach ar drefniadau monitro a meini prawf 
llwyddiant.

Y costau sy'n gysylltiedig 
â chyflawni ein strategaeth 
2026-2028
Mae'r tabl isod yn nodi'r costau sy'n gysylltiedig â chyflawni'r amcanion strategol dros dair blynedd 
y strategaeth gorfforaethol. 

Amcan
Costau tair 

blynedd 
£m

% tair 
blynedd o'r 
cyfanswm

1 Cefnogi gweithwyr deintyddol proffesiynol i ddarparu 
gofal diogel ac effeithiol i'w cleifion  27.4 17.2%

2
Cynnal safonau uchel ar gyfer cofrestru, a 
chofrestru'r rhai sy'n eu bodloni mewn ffordd 
amserol ac effeithiol

28.2 17.7%

3 Gwella Addasrwydd i Ymarfer fel ei fod yn hyrwyddo 
diogelwch cleifion yn well 54.1 33.9%

4 Gweithio ar y cyd i ddylanwadu ar faterion sy'n 
effeithio ar gleifion a'r proffesiwn 19.5 12.2%

5 Gwneud y mwyaf o allu'r GDC i gyrraedd ein 
potensial trwy ein pobl, ein diwylliant, a'n systemau 30.3 19.0%

CYFANSWM 159.5 100%

